
CYFLWYNIAD - NAWR FWY NAG ERIOED

Mae gwirfoddolwyr, grwpiau cymunedol a’r sector
gwirfoddol ehangach wedi bod yn rhan annatod o'r
ymdrech i gynorthwyo pobl a chymunedau ledled Cymru
drwy argyfwng COVID-19. Mae cydweithio, a'n gallu
cyfunol i wneud mwy o wahaniaeth i lesiant pobl gyda'n
gilydd, wedi arwain at weithredu effeithiol dros bobl
Cymru.

Yng nghanol trasiedi a chaledi'r misoedd diwethaf, mae'r
grwpiau hyn wedi gorfod gweithio yn wahanol iawn. Mae
hyn wedi creu cyfleoedd i ddysgu am yr hyn sy’'n gweithio a
ddim yn gweithio a’r hyn a allai arwain at newid mwy
hirdymor. Mae'r cyfnod adfer yn gyfle unwaith mewn
cenhedlaeth i fynd i'r afael a'r heriau hirdymor sy’'n wynebu
ein cymdeithas, yn ogystal a'r heriau dybryd sydd o'n
blaenau. Mae awydd cryf gan fudiadau gwirfoddol i
chwarae eu rhan lawn mewn creu dyfodol gwell.

Mae'r argyfwng wedi arwain at gynnwrf enfawr ar draws y
sector gwirfoddol. Mae agweddau ar hwn wedi bod yn
gadarnhaol — arloesedd cyflym, cydberthnasau newydd a

newidiadau mewn ymddygiadau a safbwyntiau y mae
llawer wedi bod yn ymgyrchu drostynt ers blynyddoedd.
Ond gwelwyd hefyd agweddau negyddol — colli incwm
sylweddol ar adeg o alw cynyddol, gwasanaethau yn cael
eu lleihau neu eu cau a chanlyniadau sy'n mynd o ddrwg i
waeth i'r bobl a’r cymunedau mwyaf agored i niwed. Bydd
yr argyfwng yn arwain at newid dwfn a pharhaol. Rydym
ni'n credu y gall y sector gwirfoddol gymhwyso'r un ysbryd
cymunedol i'r heriau y bydd Cymru yn ei hwynebu yny
dyfodol.

Mae'r maniffesto yn amlinellu rhai o'r ffyrdd y gall y sector
cyhoeddus a'r sector gwirfoddol weithio mewn
partneriaeth er mwyn sicrhau’r canlyniadau gorau i Gymru.
Wrth ddatblygu’r maniffesto hwn, rydym ni wedi gwrando
ar ein haelodau, y sector gwirfoddol ac ar randdeiliaid yn
ehangach ac wedi defnyddio amrediad eang o
adroddiadau ar effaith pandemig y coronafeirws ar y sector
gwirfoddol a'r bobl y mae’'n eu gwasanaethu. Gellir cael
rhagor o fanylion ar lawer o’r cynigion hyn yn ein hymateb
i'r ymgynghoriad ar Gymru Ein Dyfodol.



https://wcva.cymru/wp-content/uploads/2020/08/Cymru-ein-dyfodol-ymateb-WCVA.pdf

GWIRFODDOLI

Mae gwirfoddolwyr yn greiddiol i gymunedau Cymru ac
maen nhw wedi bod yn greiddiol i'n hymateb cenedlaethol
i'r coronafeirws. Maen nhw wedi darparu meddyginiaethau
a bwyd, wedi cynnig cymorth a chyfeillgarwch ac wedi
helpu’r rheini mewn angen ariannol dybryd o ganlyniad i'r
pandemig.

Mae hanes hirfaith i wirfoddoli yng Nghymru, ac mae’r
cyfraniad y mae gwirfoddolwyr wedi ei wneud i'n

cymunedau dros y blynyddoedd yn sylweddol. Heddiw, mae

ein rhwydweithiau gwirfoddoli - lleol, rhanbarthol a
chenedlaethol — yn gryf.

Ersy brigiad o achosion o goronafeirws, rydym wedi gweld
diddordeb o'r newydd mewn gwirfoddoli, boed hwnnw'n
ffurfiol neu fel rhan o weithredu cymunedol digymell.
Gwnaeth mwy na 18,000 o bobl gofrestru ar wefan
Gwirfoddoli Cymru, ac mae llawer mwy wedi gwirfoddoli
gyda mudiadau gwirfoddol cenedlaethol a grwpiau
cymunedol, ac mae grwpiau cymunedol anffurfiol (a elwir
yn grwpiau cyd-gymorth yn aml) wedi ffynnu ledled Cymru.

Gwyddom hefyd fod gwirfoddoli yn cyflwyno buddion, nid
yn unig i fudiadau gwirfoddol a’r bobl sy’'n derbyn
gwasanaethau, ond i wirfoddolwyr hefyd.

Mae cyfle euraidd gan Gymru i gynnal yr ymchwydd hwn
mewn gwirfoddoli diolch i seilwaith gwirfoddoli dros
Gymru gyfan, yn ogystal a chymunedau agos a hanes o
helpu ei gilydd mewn cyfnodau anodd.

Gyda'r cymorth cywir, gall yr ysbryd gwirfoddoli hwn
gyfrannu at y gwaith adfer ac at oresgyn yr heriau y bydd
Cymru yn ei hwynebu yn y cyfnod mwy hirdymor.

Dengys ein tystiolaeth y canlynol:
W Mae gwirfoddoli yn fuddiol i'r gwirfoddolwr yn

ogystal ag i'r rheini sy’'n derbyn cymorth gan
wirfoddolwyr. Mae’'n darparu diben a rhyngweithio



cymdeithasol a gall wella rhagolygon gyrfa a llesiant Gymraeg. Dylai pobl ifanc arwain y gwaith hwn er

unigolion. Mae'r buddion eraill yn cynnwys gwell mwyn cyfrannu eu datrysiadau eu hunain i'r materion
iechyd meddwl i'r gwirfoddolwr a’r rheini a gaiff eu mawr hyn.
cynorthwyo.
B Buddsoddi yn y seilwaith gwirfoddoli er mwyn sicrhau
B Mae gwirfoddolwyr yn cyflwyno buddion hanfodol i'w ei fod ar gael i amrediad ehangach o bobl a
cymuned ac yn cefnogi llesiant y bobl sy’n byw yno. chymunedau, yn gallu cefnogi gwahanol ffyrdd o fynd

ati i wirfoddoli, yn modelu’r ymatebion a welwyd i
COVID-19 ac yn sicrhau y gall gwirfoddoli fod yn
hyblyg, yn ddiogel a chael ei reoli’'n dda. Dylai
galluogi mwy o bobl i wirfoddoli yn Gymraeg fod yn
rhan o hyn.

B Yng Nghymru, mae gwirfoddoli wedi bod yn fwy
llwyddiannus o ganlyniad i fuddsoddi cyson mewn
seilwaith gwirfoddoli.

W Gwnaeth cynnig cyfleoedd gwirfoddoli Cymraeg
gynyddu gwerth gwasanaeth i'r bobl sy'n ei dderbyn,
a helpu i gyfrannu at gynlluniau i gynyddu canrany
boblogaeth sy'n siarad Cymraeg bob dydd.

B Cefnogi rol gwirfoddolwyr yny GIG, gan ddechrau
drwy roi Cam Gweithredu 32 y Strategaeth Gweithlu
ar gyfer lechyd a Gofal Cymdeithasol ar waith, sy’n
ymrwymo Llywodraeth Cymru i gomisiynu rhaglen
waith i ddeall cyfraniad gwirfoddolwyr a gofalwyr di-
dali'r system iechyd a gofal.

Gall partneriaeth rhwng y sector gwirfoddol a'r sector
cyhoeddus gyflawni hyn drwy:

W Fuddsoddi mewn gwirfoddoli ieuenctid, gan gefnogi’r W Gweithio gyda'r sector gwirfoddol (cenedlaethol,
gwaith o ehangu'r cyfleoedd sydd ar gael o fewn rhanbarthol a lleol) i sicrhau bod buddsoddiad
mudiadau cyfredol a mudiadau sy’'n dechrau o’r Llywodraeth Cymru mewn gwirfoddoli yn cyd-fynd a
newydd. Dylai hyn ganolbwyntio ar fynd i'r afael a galwadau a thueddiadau'r dyfodol ac yn galluogi'r
materion mawr fel y newid yn yr hinsawdd a’r trydydd sector i ymgymryd a rél arweiniol ar yr
argyfwng natur, iechyd meddwl, cydlyniant agenda hon.

cymunedol a chysylltiadau i bontio’r cenedlaethau.
Byddai hyn yn adeiladu ar gyfleoedd sydd eisoes yn
bodoli yn y meysydd hyn ac yn cynnwys darpariaethy



CYMUNEDAU

Yn ystod pandemig COVID-19, mae cymunedau gweithgar
wedi bod yn achubiaeth. Mae cymunedau wedi rhoi
synnwyr o berthyn a ffordd o ddianc rhag heriau’r
cyfyngiadau symud, yn enwedig drwy fannau natur lleol a
chyfleusterau cymunedol. Ymatebodd grwpiau cymunedol
yn gyflym ac yn effeithiol i COVID-19, gan ddarparu
cymorth a gwasanaethau na allai’'r llywodraeth na'’r sector
preifat eu darparu. Gyda'r gefnogaeth gywir, gallwn ni
feithrin yr ysbryd cymunedol hwny tu hwnt i'r argyfwng
hwn yn unig.

Caiff y gydberthynas rhwng y sector cyhoeddus a’r sector
gwirfoddol ei threchu’'n aml gan y sector cyhoeddus. Mae
COVID-19 wedi dangos yr hyn y gellir ei gyflawni pan
fyddant yn gweithio gyda'i gilydd. Mae wedi dangos yr hyn
y gellid ei gyflawni yn yr hirdymor petasem yn gallu ailosod
y cydberthnasau hyn fel bod cyrff cyhoeddus yn grymuso ac
yn galluogi arweinyddiaeth gymunedol.

Er mwyn cynnal yr ymateb, bydd angen symud tuag at fodel
llywodraethu sy’'n galluogi. Bydd angen cyllid sy’n seiliedig
ar leoedd mwy na thebyg. Gwnaeth prosiect Grymuso
Cymunedau CGGC nodi nifer o faterion allweddol a oedd
yn cynnwys: bod yn eglur o ran rél lleoedd wrth ddatblygu,
canolbwyntio ar ddatblygiadau sy'n seiliedig ar asedau, a
gwerthfawrogi cyfalaf cymdeithasol, naturiol a
diwylliannol a mudiadau angori cymunedol.



Dengys ein tystiolaeth y canlynol:

W Gall cymunedau sy’'n gweithio gyda'i gilydd wella
bywydau pawb sy’'n byw ynddynt. Weithiau, gall y
gwaith hwn fod yn ddigymell ond weithiau, bydd yn
well petai’r gwaith yn cael ei gyflawni gan fudiadau
mwy ffurfiol neu hirsefydlog.

B Mae cyfleusterau cymunedol yn helpu i gynnal
cymunedau, gan gynnwys cymunedau Cymraeg.

Gall partneriaeth rhwng y sector gwirfoddol a'r sector
cyhoeddus gyflawni hyn drwy:

B Ddatblygu rhaglen cyfoeth cymunedol i gynorthwyo
grwpiau gwirfoddol yn y cymunedau sydd ei hangen
fwyaf. Byddai'r rhaglen hirdymor hon yn datblygu
gallu cymunedol mewn modd a benderfynir gany
mudiadau lleol hyn. Gallai'r rhaglen gael ei chyllido
gan gynllun asedau segur arfaethedig Llywodraeth y
DU.

W Cefnogi Deddf Grymuso Cymunedol a fyddai'n:

e Gwella’r hawliau sydd ar gael i grwpiau
cymunedol sydd eisiau trosglwyddo asedau
cymunedol a ffurfiau ehangach o reolaeth
gymunedol.

e Gwella’r cyd-gynhyrchu a'’r cysylltiad rhwng
grwpiau cymunedol, dinasyddion, defnyddwyr
gwasanaethau a gofalwyr di-dal, a’'u cyrff lleol
yny sector cyhoeddus.

e Sicrhau datblygu cymunedol sy'n seiliedig ar
asedau, sy'n ddigon hyblyg ar gyfer pob rhan o
Gymru.

e Cryfhau rhany gymuned mewn prosesau
penderfynu ac yn pwysleisio datblygiadau sy’n
seiliedig ar leoedd.

B Gweithio gyda Chynghorau Gwirfoddol Sirol a chyrff
eraill a’'u grymuso er mwyn sicrhau bod y sgiliau a'r
staff yn eu lle i gefnogi mudiadau cymunedol, gan
gynnwys grwpiau cyd-gymorth.



DEMOCRATIAETH A DINASYDDIAETH

Dylai democratiaeth Cymru fod ar gael i bawb. Mae'’r
sector gwirfoddol yn chwarae rhan allweddol yn y gwaith o
ymhél dinasyddion a’'u cymunedau a’u cynorthwyo i
gymryd rhan yn ein cymdeithas.

Mae COVID-19 wedi amlygu nad yw rhai grwpiau o
ddinasyddion yn cael eu trin yn gyfartal — yn enwedigy
grwpiau hynny a nodweddion gwarchodedig.

Mae'r mudiad Mae Bywydau Du o Bwys, er enghraifft, wedi
datgelu ac amlygu'r anghydraddoldebau strwythurol a
wynebir gan unigolion o gefndiroedd pobl dduon ac
Asiaidd a lleiafrifoedd ethnig (BAME). Mae mudwyr
Ewropeaidd, ceiswyr lloches a ffoaduriaid hefyd yn wynebu
mwy o ansicrwydd yn y cyfnod ar 6l Brexit. Mae llawer o
grwpiau eraill hefyd yn wynebu anghydraddoldebau tebyg.

Mae hyn yn arbennig o wir wrth gynnwys dinasyddion yny
penderfyniadau sy'n effeithio arnynt. Gall rhannau di-ri o
sector cyhoeddus Cymru wella drwy gynnwys mudiadau
gwirfoddol a dinasyddion yn well yn eu gwaith — ond mae
hyn yn arbennig o wir am grwpiau difreintiedig, y caiff eu
lleisiau eu clywed leiaf gan amlaf.

Dengys ein tystiolaeth y canlynol:

W Mae'r wladwriaeth yn ymhel a rhai grwpiau o
ddinasyddion yn well na'i gilydd, ac mae hyn yn
effeithio ar ganlyniadau polisiau cyhoeddus.

W Mae gwirfoddoli ac ymgysylltu &’r gymuned yn
arwain at fwy o ddiddordeb mewn gwleidyddiaeth.




Gall y sector cyhoeddus a’r sector gwirfoddol gyflawni hyn
drwy:

B Sicrhau bod llais dinasyddion yn ganolog wrth
gynllunio gwasanaethau a datblygu polisiau drwy
ymwreiddio dulliau profedig o gael dinasyddion i
gymryd rhan, fel cynulliadau a phaneli dinasyddion,
dulliau gweithredu cyd-gynhyrchiol a chyllidebu
cyfranogol. Dylid rhoi sylw penodol i gynnwys
grwpiau wedi eu hymyleiddio yn y gwaith hwn, gan
gynnwys pobl ifanc a phobl o gefndiroedd BAME.

B Sicrhau bod llais y sector gwirfoddol yn cael ei
glywed mewn trafodaethau ynghylch partneriaeth
gymdeithasol yn y dyfodol, a’i fod yn rhan o unrhyw
gyngor Partneriaeth Gymdeithasol.

W Datblygu polisiau ochr yn ochr ag atebolrwydd er
mwyn symud sector cyhoeddus Cymru tuag at fod yn
wladwriaeth sy’'n galluogi ar gyfer cymunedau a
chyhoeddi ei ganlyniadau.

W Cefnogi ymgysylltu a chyfranogi lleol drwy adeiladu
cymunedau sydd wedi eu grymuso (gweler uchod).

B Parhau i gefnogi’'r safonau cydraddoldeb a hawliau
dynol ar 6l dirymu'r rheoliadau sydd wedi eu cefnogi
ar 6l ymadael a'r UE.

W Parhau i alluogi'r sector gwirfoddol i sicrhau
cymdeithas sifil iach, gynrychiadol a weithgar sy’'n
gallu dwyn cyrff cyhoeddus a gwleidyddion i gyfrif.



GWEITHIO GYDA'N GILYDD AR Y GWAITH ADFER

Yn dilyn y brigiad o achosion o COVID-19, bydd ymdrech
genedlaethol i ailadeiladu ein cymdeithas a’n heconomi.
Rydym yn credu y dylid seilio’r gwaith hwn ar Ddeddf
Llesiant Cenedlaethau’r Dyfodol. Bydd cynorthwyo a'r
gwaith adfer hwn yn her fawr i'r sector gwirfoddol yn
gyffredinol, a bydd gan bob ran ohono gyfraniadau i'w

gwneud. Mae cael pob rhan o’r gymdeithas i gymryd rhan,

ar draws ein holl gymunedau, yn hanfodol.

Cred y mwyafrif llethol o'r sector gwirfoddol na ddylai’r

gwaith adfer fod yn ymgais i adnewyddu'r system a oedd yn
bodoli cyn hyn. Yn hytrach, dylid defnyddio’r cyfle unwaith
mewn cenhedlaeth hwn i sicrhau bod yr adferiad
economaidd yn wyrdd a chyfiawn, ei fod yn cynnwys pawb
ac yn ein cadw o fewn terfynau amgylcheddol diogel a
chynaliadwy. Er enghraifft, mae llawer o fudiadau
gwirfoddol yn ceisio cynnig datrysiadau fel rhan o’r
adferiad gwyrdd a sicrhau nad ydym ni, er gwaethafy
pandemig cyfredol, yn tynnu ein llygaid oddi ar y trychineb
hwn sydd ar y gorwel a allai fod yn lawer gwaeth.

Mae'r pandemig hefyd wedi amlygu gwerth gweithwyr
rheng flaen, gan gynnwys y rheini o'r sector gwirfoddol
sydd wedi darparu gwasanaethau gofal a chymorth yny
gymuned. Mae'r hyn y maen nhw wedi eu haberthu wedi
codi cwestiynau ynghylch sut rydym yn rhoi gwerth ar eu
cyfraniad ac yn eu digolledu am y cyfraniad hwn.

Dengys ein tystiolaeth y canlynol:

B Mae'r argyfwng hwn wedi gwneud tueddiadau a oedd
yn bodoli eisoes o ran anghydraddoldeb, argyfwng yr
hinsawdd, heriau iechyd a chydlyniant cymdeithasol
yn waeth.



B Mae'’r argyfwng wedi effeithio’n anghymesurol ar
grwpiau penodol, fel cymunedau BAME, pobl hyn,
pobl ag anableddau a gofalwyr di-dal a'r rheini ar
incymau isel.

W Bydd partneriaeth rhwng y sectorau gwirfoddol,
cyhoeddus a phreifat yn hanfodol i greu adferiad
gwyrdd a chyfiawn.

Gall partneriaeth rhwng y sector gwirfoddol a’r sector
cyhoeddus gyflawni hyn ar gyfer gwasanaethau cyhoeddus
drwy:

B Fuddsoddi mewn gwasanaethau ataliol sy’n lleihau
niwed (a chost) yn yr hirdymor, gan sicrhau bod yr
holl wasanaethau yn cymryd rhan weithredol yn yr
agenda atal.

B Sicrhau bod lleisiau amrywiol gofalwyr di-dal yn cael
eu clywed mewn trafodaethau ynghylch dyfodol y
maes iechyd a gofal cymdeithasol.

B Cynyddu’r rély gall y sector gwirfoddol ei chwarae o
ran cyflwyno llesiant a chynorthwyo'r GIG drwy brif
ffrydio presgripsiynu cymdeithasol ac atal unigrwydd
i mewn i waith cyrff cyhoeddus.

B Defnyddio egwyddorion gwerth cymdeithasol mewn
maes ehangach o wasanaethau cyhoeddus ac

adolygu pa mor effeithiol mae’r rheolau sy’'n cefnogi
gwerth cymdeithasol mewn prosesau comisiynu a
chaffael yn cael eu rhoi ar waith.

Gall partneriaeth rhwng y sector gwirfoddol a'r sector
cyhoeddus gyflawni hyn ar gyfer trechu tlodi drwy:

W Gynnwys pobl sy’'n byw mewn tlodi, a mudiadau sy’n
gweithio gyda phobl sy’'n byw mewn tlodi, wrth lunio
polisiau.

W Mynd i'r afael &'r gwahanol brofiadau o dlodi sy’'n
effeithio ar grwpiau arbennig yn benodol er mwyn
sicrhau bod mesurau gwrthdlodi yn gynhwysol.

Gall partneriaeth rhwng y sector gwirfoddol a'r sector
cyhoeddus gyflawni hyn ar gyfer yr economi drwy:

W Gefnogi Cronfa Ffyniant Gyffredin sy’n rhoi'r cyfle i
gymunedau a'u hasiantaethau cymorth helpu i hybu
newid yn y meysydd creu swyddi a datblygu
cymunedau, yn ogystal a chefnogi addysg,
gwirfoddoli a chydraddoldeb. Er mwyn gweithio orau
gyda’r amrediad datganoledig o wasanaethau, dylai'r
Gronfa fod yn ddatganoledig.

B Cefnogi datblygiad rhaglenni cyflogadwyedd dan
arweiniad y gymuned a’r sector gwirfoddol, gan
adeiladu ar y ddarpariaeth gyfredol sydd eisoes yn



bodoli. Byddai hyn hefyd yn cynnwys cael gwared a’r
rhwystrau sy’n atal rhai grwpiau rhag gwirfoddol.

B Ymrwymo i glustnodi cyfran o’r gyllideb sgiliau a
chyflogadwyedd gyffredinol ar gyfer grwpiau
difreintiedig, gan fynd ati mewn modd sy’'n cydnabod
bod asiantaethau o'r sector gwirfoddol yn rhan
allweddol o gyflawni hyn.

B Sicrhau bod prentisiaethau a rhaglenni gwaith tebyg
yn recriwtio o'r amrywiaeth lawn o gymunedau yng
Nghymru a’u bod ar gael i gyflogwyr yn y sector
gwirfoddol.

B Rhoi Cynllun Gweithredu Mentrau Cymdeithasol
Cynhwysol ar waith, sy'n seiliedig ar y weledigaeth
ddiweddar ar gyfer Mentrau Cymdeithasol.

B Datblygu amrediad ehangach o ffynonellau ariannol
eraill, fel buddsoddi cymdeithasol a chyllid gwaddol
neu gynorthwyo mudiadau i symud i fodel cyllido
mwy amrywiol.

Gall partneriaeth rhwng y sector gwirfoddol a'r sector
cyhoeddus gyflawni hyn ar gyfer yr hinsawdd a byd natur
drwy:

B Sicrhau cyllid ar gyfer prosiectau amgylcheddol a byd
natur yn y rhaglenni adfer, yn ogystal a sicrhau nad

yw arian ar gyfer adferiad gwyrdd yn cael ei wario ar
brosiectau sy’n niweidio’'r amgylchedd. Mae hyn yn
cynnwys grwp cynghori allanol Llywodraeth Cymru ar
yr adferiad dan arweiniad y Cwnsler Cyffredinol
drwyddo i grwpiau adfer sy’'n canolbwyntio ar
sectorau.

W Cryfhau'r gofod ar gyfer y sector gwirfoddol o fewn y
broses datblygu polisiau. Gellid, a dylid, galluogi
rhwydweithiau Cefnogi Trydydd Sector Cymru a
Chyngor Partneriaeth y Trydydd Sector i chwarae rél
hanfodol yn y gwaith o gysylltu'r ymateb cymunedol i
bolisiau cenedlaethol ar lawr gwlad a galluogi
trosglwyddo gwybodaeth ac atebolrwydd.

B Ehangu'r gefnogaeth am weithgareddau sy’n
ymwneud a'r hinsawdd a chadwraeth sy'n cael eu
cynnal yn lleol er mwyn cydnabod fod hyn yn rhan
hanfodol o’'r ymateb i'r argyfyngau hinsawdd a natur.

W Datblygu cerrig milltir ar gyfer Deddf Cenedlaethau’r
Dyfodol fel y gallwn ni weld ble mae Cymru yn
gwneud cynnydd tuag at y Nodau a faint o gynnydd y
mae’n ei gwneud. Mae angen i fframwaith TOMS (y
themau, canlyniadau a mesurau cenedlaethol)
adlewyrchu cyd-destun ac amrywiaeth Cymru yn fwy
llawn os yw'n mynd i gael ei fabwysiadu.



GWYDNWCH

Mae pandemig y coronafeirws wedi newid y sector
gwirfoddol mewn modd na allai’'r un ohonom fod wedi ei
ddisgwyl yn gynharach eleni. Mae'’r ffordd y mae’r sector yn
gweithredu wedi cael ei weddnewid ac mae wedi dioddef
gostyngiad anferthol yn ei incwm - a thrwy'r adeg, mae'r
galw wedi parhau i gynyddu. Disgwylir i'r sector gwirfoddol
newid yn aruthrol yn ystod y blynyddoedd nesaf — ac nid o
reidrwydd er gwell.

Roedd llawer o'r tueddiadau hyn yn bodoli cyn y pandemig,
ond maent wedi gwaethygu o’i herwydd. Fodd bynnag, mae
angen i'r sector baratoi ar gyfer y dyfodol y bydd yn ei
wynebu yn y tymor hwy — er mwyn ei waith annibynnol ei
hun ac er mwyn cefnogi blaenoriaethau Llywodraeth
Cymru. Po fwyaf fydd gwydnwch y sector gwirfoddol,
mwyaf fydd ei allu i gefnogi gwydnwch cymdeithas ac, yn ei
dro, gwydnwch y sector cyhoeddus.

Dengys ein tystiolaeth y canlynol:

Mae'r sector gwirfoddol yn wynebu colled ariannol
sylweddol y flwyddyn hon —amcangyfrifir y bydd yn
colli 24% o'i incwm, neu £1.2 biliwn i elusennau yng
Nghymru.

Mae gwydnwch yn ymwneud & mwy na sicrwydd
ariannol yn unig. Mae hefyd yn ymwneud a sut mae'r
sector cyhoeddus yn partneru a’r sector gwirfoddol, a
pha mor hawdd yw hi i addasu ein gwasanaethau.



Gall partneriaeth rhwng y sector gwirfoddol a'r sector
cyhoeddus gyflawni hyn drwy:

Ehangu ei rhaglenni ar gyfer cynhwysiant digidol, gan
gynnwys darparu cyflymder uwch ar gyfer mwy o
ardaloedd a gwella mynediad y rhannau hynny o'r
boblogaeth sydd wedi eu hymyleiddio at dechnoleg a
sgiliau digidol.

Cyd-gynhyrchu mesurau i ailosod cydberthnasau ar
draws y sector cyhoeddus a’r sector gwirfoddol er
mwyn galluogi cydweithio gwell, a rhannu arferion
da er mwyn sicrhau mwy o gysondeb ac atebolrwydd.

Sicrhau bod ei rhaglenni yn galluogi'r sector
gwirfoddol i ddweud eu dweud ar faterion polisi sy’'n
bwysig i ni a'n defnyddwyr gwasanaethau.

Cefnogi’'r cynllun asedau segur arfaethedig er mwyn
rhyddhau mwy o gyllid i Gymru, a sicrhau bod y cyllid
hwn yn cael ei ddefnyddio i gynyddu lefelau’r cyllid
gwaddol a'r buddsoddi cymdeithasol.

Parhau i gynnig cymorth i fudiadau o’r sector
gwirfoddol sy’'n cynorthwyo a’r gwaith adfer, neu sy’'n
wynebu heriau ariannol sylweddol.

Mynd i'r afael a sefyllfa hynod fregus grwpiau sy'n
cynrychioli cymunedau pobl dduon a lleiafrifoedd
ethnig (BME) Cymru, a grwpiau a arweinir gan
gymunedau BME Cymru.

Ystyried sut gall ei phwerau ariannol ddarparu cyllid
mwy cynaliadwy ar gyfer y sector gwirfoddol, gan
gynnwys cyllidebu tair blynedd a sicrhau bod yr
egwyddor o adfer cost lawn wedi ei chynnwys yng
nghyllid prosiectau.

Cefnogi gwasanaethau seilwaith i adeiladu
gwydnwch, gan gynnwys llywodraethu,
gwasanaethau digidol, sgiliau Cymraeg, incwm a
arallgyfeiriwyd a chyllid arall ar draws y sector yn
gyffredinol.

